La Cxadaj Amikoj de la Arboj
Ni estas teamo de Cxadanoj (1), kiuj havas fortan deziron salvi nian medion, sanigi kaj vivteni gxin.

Tiu cxi projekto celas kontribui la batalon kontraux la ensabligxo de la riveroj nomataj Cxari (1200 km de longeco) kaj Logone (1000 km). Tiuj du riveroj eniras la lagon Cxado kaj portas al gxi akvon dum la inundoj kiuj okazas dum la sezono de la musono.

Malfelicxe, la etigxo (malpligrandigxo) de tiuj riveroj minacas tiujn riverojn, kiuj estas tre gravaj por la postvivo de la lago Cxado. Estas do treege grave, protekti tiujn riverojn. Por tio, ebla solvo, kiun ni selektis kadre de nia projetko kun la Asocio Verdalok, konsistas el planti arbojn en la bordoj de la riveroj Cxari kaj Logone, proksime de la lago Cxado.

La speco de plantidoj, kiun ni selektis, estas konata per la scienca nomo « Azadirachta Indica (Neem) ». Kompreneble gxi estas loka speco, kiu havas grandan foliaron, kies vivteno facilas kaj kies klima adaptigxo estas la plej bona (bonega malcedeco kontraux la varmo kaj sxtormoj). Oni fakte ne devas forgesi ke la dezerto estas realeco en Cxado. Konkrete, gxi signifas varmegon (45 gradoj en la ombro de aprilo gxis junio en la regiono de la cxefurbo Engxameno) kaj sablo-tempestojn, kiuj ofte frapas la urbojn kaj urbetojn kaj havas malbonajn sekvojn : subsabligxo, malsekigxo, multipliko de la epidemiaj malsanoj, malricxigxo de la kultiveblaj teroj, ktp.

Nia projekto celas planti arbojn en iu ajn nearba spaco, publika aux privata, precipe en la kortoj de la lernejoj, malsanejoj, religiaj centroj, privataj spacoj, ktp. Tiucele, ni devas konsciigi la homojn pri la dezertigxo, kiu kauzas subsabligxo. Nia projekto ricevis permeson el la koncernataj auxtoritatoj (2).
Konkrete, dum 5 jaroj, 7500 arboj estos plantataj en publikaj ejoj kaj 12 500 en privataj ejoj. Tiel, entute proksimume 12,5 hektaroj estos rearborigataj.
Pro praktikaj kialoj (acxeto de iloj, grupa acxeto de plantidoj, dungo de laboristoj, ktp.) la plantado de arboj nur tiam povos komenci, kiam 2000 arboj estos antauxpagataj. Gxis nun, nur 20 arboj estas antauxpagitaj.
(1) : La teamo nomata « La Cxadaj Amikoj de la Arboj » estas faka departamento de la Cxada Esperanto-Asocio

(2)  : Rigardu precipe la permeson de la Ministro pri Nacia Edukado  
